
Como cada ano por es-
tas datas, chega ás miñas 
mans a edición dos Pre-
mios Minerva, convocados 
polo colexio Peleteiro de 
Santiago. Nesta ocasión, a 
número XXXVII, Engaiolada 
nunha mañá de inverno 
chega na primavera como 
unha bafarada de frescura 
aos ollos e ao intelecto, co-
mo a brisa nas árbores, co-
mo o río que canta. Tamén 
na primavera da vida están 
os autores de textos que, a 
pesar da súa precocidade, 
atesouran bondades e cali-
dades avultadas. En primei-
ro lugar, no campo poético, 
Federico Pedreira Nores vai 
despregando un xovial 
vangardismo na disgre-
gada disposición tipo-
gráfica da páxina, que 
lembra o futurismo de 
Maiakovski: “Un cinema-
tógrafo invisible comeza 
a proxectar imaxes 
irreais:/unha muller cun 
sorbete de morango por 
sombreiro/e un papagaio 
boca abaixo recitando as 
Metamorfoses./A súa 
substancia primeira re-
crea aquel Paraíso...” (... O 
pequeno idealismo de Bo-
hemia) 

Lara Porto Mato, con ver-
bo áxil, fálanos do contem-
poráneo, mais tamén dicin-
do: “Quen estivera exenta de 
culpa no meu namoramen-
to/Quen puidera berrar pa-
rindo ao minotauro”. Daniel 
Martínez Mariño manexa o 
pasado e o presente para, 

botando man do bisturí da 
ironía, expór o que di un 
verdugo da guillotina: “Que-
den para os carniceiros e os 
leñadores os golpes repeti-
dos:/o meu é traballo de 
precisión cirúrxica”. Sabela 

Rodríguez Lorenzo practica 
un salgado intimismo: “por 
iso os barcos navegaban po-
las pingas de suor”. Alejan-
dro Coucheiro Limeres es-
trutura o poema como un-
ha composición músico-co-

ral, intercalando sons ono-
matopeicos, voces diversas 
xunto con pinceladas de 
debuxo exacto: “mañás con 
ese sol que satina o coiro”. 
Juan J. Esturao Pena explora 
a vida con mencións da an-
tigüidade clásica: “Torna en 
morriña,/por vontade das 
Parcas,/O meu talón máis 
secreto”. 

No campo narrativo, cha-
ma poderosamente a aten-
ción o magnífico estilo de 
Daniel Martínez Mariño en 
Camiño do leste. Desenvol-
tura, axilidade, ironía, sarca-
mo e montes de humanida-
de (“mais eu teño bo cora-
zón e son dos que pensan 
que o mellor que se pode 
facer cos defectos dos se-
mellantes é escribilos na 
area”) inundan unha prosa 
pletórica. Lorena Riveiro Ro-
dríguez en Como unha bo-
neca rusa mantén un pulso 
sobrio e comedido, con pre-
cisión lírica até o sorpren-
dente final. Aldo Dagraza 
Valverde, en O francés, vindi-
ca a marxinalidade toman-
do partido polos desherda-
dos; Itziar Domínguez Uriar-
te, en A promesa, denuncia 
o maltrato cun relato inza-
do de misterio; Brais Lamela 
Gómez, en A baioneta, narra 
unha emotiva e finalmente 
real ensoñación dun pai 
moribundo. O dito: unha ex-
celente colleita de talentos. 
VV.AA., Engaiolada nunha 
mañá de inverno, Ed. 
Colexio Peleteiro/Ed. 
Galaxia, Santiago, 2010.

Excelente 
colleita 

   Lecturas engaiolantes 
ROMÁN RAÑA 

Inmunda escoria. Así foi como titulou Daniel 
Ares Enjamio a crónica dos sucesos de na univer-
sidade galega na volta de xaneiro de 1968; non 
obstante, o título do artigo facía referencia a un 
editorial do xornal ABC titulado “Para la Universi-
dad queremos paz”, no que cualificaba de “inmun-
da escoria -da que tiña que ser depurada a Univer-
sidade-” o estudantado máis combativo da univer-
sidade galega. Eís a versión do franquismo e dos 
seus instrumentos de dominación -entre outros os 
medios de comunicación da época afíns ao réxi-
me- dos sucesos na Universidade galega. 

Fronte a esa visión, asumindo ese cualificativo 
como un sinal de identidade, Ricardo Gurriarán 
titula dese xeito unha investigación sobre A uni-
versidade franquista e as mobilizacións estudan-
tís en Compostela (1939-1968), subtítulo da súa 
recente obra de investigación Inmunda escoria 
(Xerais, 2010). 

Ora ben, quen era esa “inmunda escoria”? Cal 
era a súa procedencia? 

A maioría dos mozos e mozas que se mobiliza-
ron na universidade galega nos anos sesenta ou 
ben estaban vinculados ao Partido Comunista ou 
ben tiñan simpatías pro-chinesas ou eran cristiáns 
de base cun fondo compromiso social: eís a mili-
tancia do grupo que soubo trasladar ao conxunto 
do estudantado composteláns novas inquedanzas 
políticas; certamente, tamén había nacionalistas, 

como Sanxuás -quen foi o rostro visible do na-
cionalismo nas mobilizacións-, pero non 

tiñan unha presenza significati-
va no movemento estu-

dantil dos anos 
sesenta. 

As súas 
estratexias, 
p r i n c i p a l -
mente a loi-
ta cultural, 
en te ndida  
como ele-
mento de 
a x i t a c i ó n  
(conferen-
cias como a 
de Arangu-
ren, recitais 
de música 
como o de 

Raimon, me-
sas redondas, 

debates no Ci-
neclub...), o “en-

trismo” nas estrutu-
ras de representatividade 

universitaria e a información, entendida como 
principal elemento de difusión das súas deman-
das; así como os persoeiros máis representativas 
desas mobilizacións, entre os que se atopaban 
Marisa Melón, Pérez Touriño, Domenech e tantos 
e tantas máis, son o obxecto de estudo principal 
desta obra, que malia iniciar o percorrido tras a 
guerra civil, centra a investigación nas mobiliza-
cións dun estudantado que na década dos sesen-
ta foi perdendo o medo á xerarquía franquista e 
ao silencio imposto polo franquismo, moi ben 
transmitido polos seus achegados. Neste sentido, 
o fío condutor do libro do profesor Gurriarán son 
as loitas desenvoltas polo estudantado galego pa-
ra emanciparse mediante a autoorganización de-
mocrática, que van aumentando en intensidade 
até estourar no 68. 

En fin, Inmunda escoria axúdanos a compren-
der que o 68 galego foi un acontecemento funda-
mental no proceso de toma de conciencia dun 
país e mais dunhas clases sociais que foran vio-
lentamente reprimidas despois dos tráxicos suce-
sos do 36. 
GURRIARÁN, Ricardo, Inmunda escoria, Ed. Xerais, 
Vigo, 2010, PVP.  26, 50 €

Hai unhas semanas, a 
profesora Dolores Vilave-
dra publicaba un artigo na 
prensa onde reflexionaba 
sobre “a escaseza de textos 
literarios contemporáneos 
que se inspiren no Camiño 
de Santiago” e/ou que de-
senvolvan a temática xaco-
bea, e chamaba a atención 
sobre o feito de que tivese 
que ser un autor alófono 
quen viñese tratar o tema 
nas nosas letras en referen-
cia a Pere Tobaruela. E isto 
aínda chama máis a aten-
ción se facemos conta de 
que xa en 1997 fora unha 
sevillana, Concha López 
Narváez, a que conseguira 
un grande éxito cunha no-
vela desta temática, Endri-
na e o segredo do pere-
grino, que en 2004 
había de editar 
en galego a edi-
torial Galaxia. 

A aposta edi-
torial de Xerais 
por este Xaco-
beo 2010, ofréce-
nos libros que 
abranguen diver-
sos xéneros, 
guías, estudos et-
nográficos e his-
tóricos, libros fo-
tográficos, litera-
tura infantil e un 
título de literatura 
xuvenil, A cripta 
do apóstolo, de 
Pere Tobaruela, 
unha historia de 
misterio no Cami-
ño de Santiago. 

Parabéns á 

magnífica montaxe foto-
gráfica que presenta o vo-
lume, realizada 
por Antonio 
S e i j a s , 

que podemos encadrar 
dentro do grupo das cu-
bertas anticipatorias e a 

cuxa visión volve-
mos ao longo da lec-
tura tentando adivi-
ñar o que aínda está 
por vir. 

Como acontece 
con outros moitos tí-
tulos de Fóra de xo-
go, a catalogación 
de literatura xuvenil 
aquí só serve para 
nos indicar que aos 
adolescentes tamén 
lles pode gustar este 
libro e non que se 
trate dunha lectura 
só para ese tramo de 
idade. Aínda que 
non faltan elemen-
tos propios do xéne-
ro xuvenil: parte dos 
protagonistas son un 
grupo de catro ami-
gos de último curso 
de primaria que rea-
lizan desde Somport 

o camiño de Santiago 
co seu colexio, a aventura 
iniciática que supón a pe-
regrinación ou a descuber-
ta do amor adolescente. 

O libro divídese en dúas 
partes de extensión desi-
gual, a primeira titúlase “A 
Lenda”, abrangue aproxi-
madamente cincuenta pá-
xinas, e nela o autor novela 
a lenda do apóstolo desde 
as súas orixes ata o nace-
mento da cidade de San-
tiago de Compostela. A se-
gunda, titulada “A cripta do 
apóstolo”, constitúe o cor-
po da novela, e nela 
ofrécesenos a historia da 
peregrinación dos catro 
amigos durante dúas se-
manas acompañados dun 
misterioso e enigmático 
monitor. 

Podemos sinalar un 
grande acerto desta obra 
fronte a outras do xénero, 
o seu indubidable carácter 
didáctico. O importante la-
bor de documentación le-
vado a cabo por este autor 
barcelonés que xa leva 
cinco anos entre nós, ten 
como froito a inclusión no 
discurso novelesco de 
moitas das lendas e feitos 
históricos relacionados 
con monumentos e perso-
naxes importantes da pe-
regrinación sen sacrificar 
a frescura da historia. 

Unha boa lectura onde 
poderán atopar unha gran 
dose de intriga que me-
diante xogos con anagra-
mas os manterá en vilo ata 
a última páxina, e non é 
metáfora. 
TOBARUELA, Pere: A cripta 
do apóstolo. Ed. 
Xerais,Vigo. 2010,  
PVP.  10, 75 €

